
GOUVÈNÈ CUOMO ANONSE AP GEN SÈVIS TREN POU STATE FAIR LA 

 

Amtrak ap Mete Senk Tren nan Sikilasyon Chak Jou pou ale nan Pak Fwa New York State yo nan 

Syracuse 

 

Gouvènè Andrew M. Cuomo jodi a te anonse Amtrak pral kontinye ak tradisyon bay sèvis tren pou ale 

nan Great New York Fair la, ak senk tren kap depoze pasaje chak jou pandan 12 jou fwa a, kap kòmanse 

jedi 21 out pou fini lendi premye septanm. Sou demann prese prese Gouvènè a, Amtrak ak CSX 

Corporation te jwenn yon akò lendi pou kontinye sèvis la. 

 

“2014 State Fair la pral yon okazyon san parèy pou viv kèk nan pi bon pwodi agrikilti ak plezi New York 

gen pou l ofri yo, epi sèvis tren sa pral yon posiblite vwayaj ki byen tonbe eki bon mache pou vizitè kap 

soti tout kote,” te deklare Gouvènè Cuomo. “Mwen kontan nou te kapab travay ak Amtrak ak CSX pou 

rann sèvis sa posib, epi m ankouraje tout Nouyòkè – keseswa nan tren, machin oswa avyon – pou yo 

vizite State Fair la ane sa.” 

 

Gouvènè a te rantre nan negosyasyon yo pou te mande sèvis tren pou Fair la, sa ki te difisil anpil akòz 

transpò machandiz CSX ki te ogmante sou lwès Empire Corridor a, ki se deja koridò ki gen plis sikilasyon 

nan peyi a. Paske tren pasaje Amtrak vwayaje sou ray CSX, li vinn yon pwoblèm onivo dispatch pou 

ajoute yon stòp anplis pou tren Amtrak. Amtrak te vle asire tren pasaje li yo pap gen gwo reta parapò ak 

stòp fwa yap ajoute a. Entèvansyon Gouvènè a te ede rezoud pwoblèm nan. 

 

Fwa a, ki gen kòm tèm “Summer’s Best in Show”, gen yon stòp tren sou pak fwa yo nan Gate 11, deyò 

rantre bilding Horticulture la. 

 

Komisyonè Depatman Transpò Eta New York la, Joan McDonald, te di konsa, “Gouvènè Andrew Cuomo 

konnen enpòtans yon sistèm transpò solid pou deplasman ak yon ekonomi solid. Sèvis tren pou Great 

New York State Fair la pral garanti tout moun ap jwi bèl tradisyon pandan ete sa.” 

 

 



Haitian Creole 

Men tren ki pral desèvi New York State Fair la: 

 

Sèvis Chak Jou 

 

Train 284 Empire Service Eastbound 9:32 a.m. 

Train 63 Maple Leaf Westbound 12:50 p.m. 

Train 64 Maple Leaf Eastbound 3:15 p.m 

Train 281 Empire Service Westbound 3:52 p.m 

Train 283 Empire Service Westbound 6:59 p.m. 

 

Dimanch 24 out ak lendi 1mye septanm 

 

Train 288 Empire Service Eastbound 5:44 p.m. 

 

Pou rezèvasyon oswa enfòmasyon, ale souAmtrak.com oswa rele 1-800 USA-RAIL.  

